
Vendim i Këshillit të Mediave të Shkruara të Kosovës ndaj 

ankesës së Lëvizja Vetëvendosje kundër Gazeta Express, 

BotaPress.info, Gazeta Blic dhe Syri Net 

 

Këshilli i Mediave të Shkruara të Kosovës në mbledhjen e tij 

të mbajtur më 18 prill 2021, shqyrtoi ankesën e dërguar nga 

Lëvizja Vetëvendosje kundër Gazeta Express, BotaPress.info, 

Gazeta Blic dhe Syri Net lidhur me publikimin e artikullit me 

titull: “Kandidati i VV’së për deputet e quan Albin Kurtin 

‘Hashim’”, dhe mori këtë: 

 

 

 

                      V E N D I M  

  

 

 

 

- Ankesa nuk miratohet. 
 

 

 

 

 

 

 



 

 

 

 

A R S Y E T I M I 

 

 

Mediat online Gazeta Express, BotaPress.info, Gazeta Blic dhe 

Syri Net kanë publikuar një lajm me titullin “Kandidati i 

VV’së për deputet e quan Albin Kurtin “Hashim””. Ankuesja ka 

parashtruar ankesë mbi këtë shkrim nën pretendimin se mediat 

nuk i ka dhënë të drejtën për t’u përgjigjur, ashtu siç është 

e paraparë edhe në Kreun IV, dhe po ashtu nuk është paraqitur 

e vërteta sipas Kreut II të Kodit të Mediave të Shkruara.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e pabazuar. 

 

Ankesa është e patrajtueshme kundër BotaPress për shkak se në 

linkun e dërguar nuk gjendet shkrimi për të cilin pretendohet 

në ankesë.  

 

Në anën tjetër kundër mediave të tjera është paraqitur ankesa 

për dy shkelje, e para mos raportim të së vërtetës dhe e dyta 

mos dhënie të mundësisë së tjetrit që të paraqesë qëndrimin 

e palës në media.  

 

KMShK pas analizimit të rastit dhe leximit të shkrimeve e 

ankesës gjen se ankesa është e pabazuar nga ana e ankuesit, 

kjo pasi që e njëjta nuk ka paraqitur asnjë provë për pikën 

të cilën është duke e kontestuar. Pra është detyrë e ankuesit 

që ta bëjë të besueshme ankesën e saj për KMShK-në. Nuk është 

e mjaftueshme vetëm deklarimi se ajo çka media ka pretenduar 

nuk është e vërtetë por edhe duhet të vërtetohet e kundërta.  

 

Në anën tjetër në pikën e mos ofrimit apo mos përmbushjes së 

të drejtës për t’u përgjigjur, sipas paragrafit 3 të Kreut 



IV, KMShK konsideron se në rastin konkret nuk ka shkelje të 

Kodit, meqë këtu bëhet lajm vet fjalia e personit që ankuesi 

pretendon që duhet të merret prapë opinioni i tij. 

 

KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


